
Protokoll
Leidandmed EAA.3257.1.2170
Kaader 59,60
Daatum 11.02.1872
Protokolli number 7
Protokolli teema 5. Kahjutasu; 8. Varavastased kuriteod
Märkused

Kohtumehed

Eesnimi Perekonnanimi Täisnimi Roll

Peter Akkert Abikohtumees
Widrik Harkmann Abikohtumees
Jaan Tennosar Abikohtumees
Josep Koor Abikohtumees
Peter Kutzari Peakohtumees

Kaibas Kusta Otza Kurristast, et kui temma Ahjawalla mehhega Jaan
Warrik Akstekülla Lawa Peter poole söitnu ommi Assju ajama, om toll körral
ödangul säl Majas temma Hobbesse Hannast üts tükk, arwata, pool Hand mahha
löikatud saanu ja hobbene ni inetus jäänu, et temma sedda Hobbest nüüd ennamb ei
tahha ja andis ülles et Kusta Torg ja Jaan Wald sedda tenno ommawad, palles neid
trahwida ja omma Hobbest maksma.

Kusta Torg, Kea Ahjawalla Vöstwapanneja, ettekutsutud ja selle Asja perrast
kussitud, wastotas et temma sest Hobbesse  Hanna Löikamissest mitte middagi ei
tia, toll nimmetul päiwa õdangul küll kah sai Lawa Petre Majan olnu ja
sedda Kurrista Meest Kusta Otzad kah säl näinu; nink et olemma jobba kell 6
koddo ja makkama lännu.

Jaan Wald , sält küllust Sullane Mees, ette kutsutud ja küssitud, ütles wälja,
et kah temma nimmetul päiwa öhtul säl majan käinu, Kusta Otzad säl näinu ja kah
toisi Innimissi, ent Hobbe Hanna Löikamisseet ei teadwad mitte middagi, ni kui,
et temma kell 6 koddo ja maggama läinu.

Tunnistaja Lawa Peter, se nimmetud Maja Perremes ettekutsutud ja selle Asja
perrast küssitud, ütles wälja, et toll nimmetul päiwa öhtul, päle too kui Kusta
Torg ja Jaan Wald ärralänu, om temma Koira Haukumisse päle Aknast wälja kaenu ja
näinu, et Kusta Torg ja Jaan Wald Weetee pittin jälle temma Maja poole tulnud
ent mitte tuppa. Aeg olnud waist üts tunn päle too aja, kui nemmad temma poolt

eddiminne körd ärraläinud.

Tunnistaja Lawa Petre poeg Hindrik ettekutsutud ja se Asja perrast küssitud
wastotas, et temma om näinud, kui Kusta Torg ja Jaan Wald ja weel üts kolmas,
ketta temma ei tundnud, Weetee pittin neide Maja poole tulnud, arwata Kell 7
ödangult, konna temma just Rehhe all olnu, nee nimmitud Mehhed Kurrista Mehhe
Hobbesse ja Ree mannu läinu, sääl nattukenne Aija wiitnud ja warsti ärra taggasi
lännud ja üts mees üttelnud:"Üts olli wällan se näggi.". Selle päle lännu se
Tunnistaja Hindrik Lawa Petre poeg omma tuppa ja könnelnu sääl mis temma wäljan
näinu ja kulnu, Kelle perrast warsti töised wälja ja Hobbesse mannu lännu ja
läudnu et Hobbe Hand ärralöikatud saanu.

Koggokonna Kohto poolest sai se Hobbene üllekaetud ja läutud, et temmal arwata
poolest sani Hand olli ärralöigatud saanu.

Sai moistetud: Kusta Torg ja Jaan Wald peawad eggaüts 6 Rubl höb Waasteladiko
sisse Trahwi nink eggaüts Kusta Otzale 5 Rubla höb. Hobbesse Hanna
Mahhaloikumisse est maksma.

Se Moistmine sai §772 ja 773 järrele kalutud.

Peter Kutzari XXX Josep Koor XXX Wid Harkmann XXX Peter Akkert XXX

